
Urretabizkaia pilotaria azkena lortu dituen bi txapelekin. E. MAIZ

Batzorde kudeatzailea
osatu dute Albizturren    
Carlos Ugartemendia izango da batzordeko lehendakaria, eta alkate batek izan ohi
dituen eskumen eta ahalmenak izango ditu, atzo eginiko ezohiko bilkura eta gero 6

Ezkerretik eskuinera, Aitziber Orbegozo, Mari Carmen Dorronsoro, Ainhoa Galartza, Carlos Ugartemendia, Isidro Condado,
Isabel Matxinandiarena eta Xabier Maiza dira, atzo, ezohiko bilkuran kargua hartu zutenak. JON MIRANDA

Tolosarra pozik dago aldez aurretik izaten ari diren erantzunarekin. I. AGIRRE

Mañex Urruzola ‘Sagardoa Bidegile’ dokumentalaren ekoizlea

«XX. mende hasieran
sagardoa askoz ere
garrantzitsuagoa zen» 
‘Sagardoa Bidegile’ dokumentala igandean Donostiako Zinemaldiko 
‘Culinary Cinema’ sailean estreinatuko dute; tolosarrak egin ditu ekoizle lanak 4-5

Aktak euskara hutsez
bidaltzeagatik, aldeko
epaia Amezketara  

Urkijok udalari jarritako helegiteari
erantzuna eman dio epaileak 6

«Baliabide asko ditugu
euskara bizi-berritzeko»

Hiru hilabete daramatza alkate
moduan Tolosako udaletxean 3

Olatz Peon • Tolosako alkatea

Beñat Urretabizkaia Pilotaria

«Partida piloa jokatzen
ditugu, eta uda polita
pasatzen dugu» 
Beñat Urretabizkaia ikaztegietarra udan herriz herri
ibili da; hiru hilabetetan 40 partida jokatu ditu, bi
txapel irabaziz: Ogi Berri eta Joxan Tolosa Txapelketa 7



Tolosan hilaren 27an
ospatuko den Bizipoza
Jaian parte hartuko
du Afestta elkarteak 

JON MIRANDA

Haurren bizi baldintzak hobetzeko
lan egiten duten hainbat kolektibok
Irrien Lagunak Klubari laguntza es-
katu zioten duela zenbait urte. Eska-
era horiei proiektu batekin erantzu-
teko ahaleginean, Irrien Lagunak Gi-
zartegintza Elkartea sortu zen.
«Denetariko euskal haurrek eta fa-
miliek elkar lagundu eta auzolan
sare euskaldun eta alaia osatzeko
sortu zen». 20tik gora elkartek parte
hartzen dute Irrien Lagunak Gizarte-
gintza Elkartean eta horietako bat
da Tolosan egoitza duen Afestta,
Euskadiko Tourette Sindromea eta
bestelako trastornoen familia elkar-
tea.

2012an hiru familiek sortu zuten
elkartea, tartean, Elisabeth Agirre-
txerenak. «Oier semeari lau urte zi-
tuela diagnostikatu zioten Tourette
sindromea eta egoera berdinean
geunden beste bi familiekin harre-
manetan jarri ginen orduan, elka-
rren kezkak konpartitzeko». Gaur
egun, Gipuzkoa, Bizkaia eta Araba-
ko 16 familiak osatzen dute elkar-
tea.

Tourette sindromea gaixotasun
arraroa da. «Trastorno neurologiko
bat da eta bere ezaugarri nagusia
keinuak dira; kurrinkak egitea, min-
gaina ateratzea, ingurukoen hitzak
errepikatzea, begiekin keinuak egi-
tea... sintoma konplexuak dituzte
gaixoek. Sindromearekin batera,
beste arazo batzuk ere sortzen dira:
hiperaktibitatea, arreta falta, obse-
sioak, jarrera arazoak eta antsieta-
tea, adibidez». Sintomarik larriena,
koprokalia edo hitz zatarrak esatea
da, baina ez die gaixo guztiei erasa-
ten.

Tourette sindromea duten lau per-
tsonetatik hiru gizonezkoak dira.
Normalean diagnostikoa zaila iza-
ten da. Agirretxek bere semearen
kasua azaldu du: «Gauza arraroak
ikusten hasi ginen umea txikia zela,
bi edo hiru urterekin. Batzuk keinue-
kin hasten dira eta beste batzuk
beste arazo batekin». Normalean,
urteak pasatzen dira diagnostikoa
lortu arte eta badira, helduaroa arte
sindromea dutela ezagutzen ez du-
ten pertsonak. Nerabezaroa da ga-
rairik okerrena, ordea, Agirretxeren
ustetan: «Etaparik zailena izaten da
eta hortik aurrera hobekuntzak na-
baritzen dira; egokitu egiten da gai-
xoa eta bizitza normala eraman de-
zake».

Diagnostikoa eskuartean edukita
lanean hasteko moduan izaten dira
familiak: «Psikologikoki modu posi-
tiboan eragin diezaiokegu gaixoari
eta beraz, lehenbailehen diagnosti-
koa edukitzea garrantzitsua da.
Onartu eta lanean hasi, hori da fami-
lioi dagokiguna». 

Gaur egun, diagnostikoak geroz
eta hobeto egiten dira, aurrerape-
nak egin direlako neurologiaren alo-
rrean. Sindromeak, sendabiderik ez
du, ordea. Agirretxek aipatu duenez,
«kasuak elkarrekiko diferenteak
dira, eta zenbait gaixoen kasuan
medikazioa beharrezkoa izaten da.
Ahal denean, botikarik ez hartzea
gomendatzen dugu guk. Psikologi-
koki lan handia egin baitaiteke bizi
kalitate on bat lortzeko». 

Afesttaren egoitza, Tolosan

Elkartean, normaltasunez hartu
nahi izaten dute sindromea, «nahiz
eta eguneroko bizitzan, zenbait mo-
mentutan, zaila izaten den». Fami-
liek asko lagundu dezakete eta «la-
sai hartzea da gure gomendioa». El-
kartetik terapia psikologikoak
egiten dituzte, sindromea daukate-
nekin eta euren senitartekoekin.

Hilero elkartzen dira familiak eta

Tourette sindromea dutenen
bilgunea da Afestta elkartea

eguneroko arazoak konpartitzen di-
tuzte. Urtean behin, berriz, bazkari
solidarioak egin ohi dituzte  elkarte-
arentzat beharrezkoa den ekarpen
ekonomikoa biltzeko. Tarteka saia-
tzen dira hitzaldiak ematen kanpo-
tik etortzen diren profesionalen la-
guntzaz. «Urte hasieran Diana Va-
sermanas psikologoa egon zen
gurean. Tourette sindromean espe-
zializatutako gabinetea du Madrilen
eta gaiaren inguruan asko daki».

Umeak elkarrekin egoten dira bil-
kura horietan eta umeei elkar eza-
gutzea ez zaie gaizki etortzen: «Ho-
rrela ikusten dute ez direla baka-
rrak. Gizartean estigmatizatuta
egoten dira, arrarotzat hartzen di-
tuzte eta beraiek bezalakoak diren
ume gehiago ere badagoela ikusten
dute».Ezinegona eragiten die gaixo-
ei jendea begira egoten zaiela jaki-
teak, ezin baitituzte keinuak kontro-
latu. Erreferentziak behar dituzte gi-
zartean: «Gure umeen artean,
AEBko Tim Howard atezainak arra-
kasta handia du. Berak sindromea

du eta publikoki onartu du. Futbole-
an noraino iritsi den ikusita, eredua
da gure seme-alabentzat». Tourette
sindromea duten pertsonaia ezagu-
nen artean daude, baita ere, Jordi
Pujol, Kataluniako Generalitateko
presidente ohia eta Wolfang Ama-
deus Mozart musikaria.

Gaixotasun honekin bizi daitekee-
la uste dute Afestta elkartean bil-
tzen diren familiek. Ezinbestekoa da
horretarako jendeak ezagutzea eta
ikusgarri egitea. Elkarteak, Emete-
rio Arrese kalean du egoitza, Tolo-
san eta besteak beste bloga eta Fa-
cebookeko orria dute, Tourette Eus-
kadi izenarekin.

Datorren irailaren 27an ospatuko
den Bizipoza Jaiaren barruan parte
hartuko du Afesttak beste hainbat
elkarterekin batera: «Gaixotasuna-
ren inguruko informazioa eman eta
gizartea sentsibilizatzeko baliatuko
dugu jaia». Elkarren babesa, sorkun-
tza, auzolana eta bizipoza dira Tolo-
san ospatuko den festan sustatuko
dituzten balioak.

Tourette sindromea duten Euskadiko familiak biltzen dira Afestta elkartean. ATARIA

Herniora elkarrekin
trikitiaz lagunduta

ALKIZA. Iraileko igandeetan Hernio-
ra egiten den erromeriara elkarrekin
joango dira alkizarrak datorren igan-
dean. Goizeko 09:00etan abiatuko
dira Alkizako plazatik eta trikitiaz 
lagunduta egingo dute Zelatuna 
bitarteko bidea. Herritar guztiak
gonbidatu dituzte irteeran parte
hartzera.

Astelehenetik aurrera
liburutegia itxita

ANOETA. Datorren irailaren 21etik
aurrera, udal liburutegia itxita egon-
go da Anoetan. Liburutegi berriko
instalazioak atondu arte ez ditu ate-
ak zabalduko. Bitartean, ez da libu-
ru mailegurik egingo eta libururen
bat bueltatzeko dutenek udaletxean
utzi beharko dute.

Zorion egoerara
gerturatzeko saioa

ANOETA. Irailaren 21ean, astelehe-
na, Urko Arozena izango da Anoetan
eta entrenamendu mentalaren in-
guruko ordubeteko bi saio eskainiko
ditu. 17:00etan gazteleraz erretira-
tuen egoitzan ariko da eta
18:30ean euskaraz udal areto na-
gusian. Zorion egoerara gerturatze-
ko hainbat tresna ezagutu eta prak-
tikan jarriko ditu Arozenak saio ho-
rietan.

Arantzazura irteera
irailaren 26an

ZIZURKIL. Elizpe erretiratuen elkar-
teak irteera egingo du irailaren
26an Arantzazuko santutegira. Baz-
karia Arrieta jatetxean egingo dute.
eta izen emateko egunak irailaren
18a, 21a eta 23a izango dira. Irtee-
raren prezioa 30 eurokoa izango da
eta izena emateko erretiratu-etxeko
txartela aurkeztea beharrezkoa
izango da. 

Herri antzerkiko
bideoa eskuragai

ZIZURKIL. Bazan behin herri txiki
bat herri antzerkia jasotzen duen
ikus-entzunezkoa 3 eurotan eskura-
tu daiteke Zizurkilgo udal bulegoe-
tan. Maiatzaren 16an 100 zizurkil-
dar baino gehiagok taularatu zuten
lana. Elbarrenako festetan pantaila
handian eskaini zuten antzerkia.

LAN BILA

Etxeko lanak eta haurrak: Hau-
rrak eta helduak zaintzeko pertso-
na euskalduna eskaintzen da, arra-
tsaldez. Kotxea badaukat: Deitu
633 28 52 70 telefono zenbakira

Iragarki 
laburrak

Tolosaldea

Olatz Peon • Tolosako alkatea

«Uemak eskaintzen dituen zerbitzuekin,
Tolosak ez luke barruan beharko»

Udalek ere irailean hartzen dute lan
erritmoa, eta aurrera begirako asmo eta
gogoez aritu da Tolosako alkatea

ITZEA URKIZU 

Hiru hilabete daramatza agintean, eta
«oso intentsuak» izan direla dio. Etxeko
bizitza ordu txikitako bilerekin uztartzea
suertatzen zaio zailena, Olatz Peoni (To-
losa, 1969), baina harturiko konpromi-
soari eusteko gogotsu azaldu da. 
Uda aurretik bi liberazioren berri

eman zenuten. Horrekin jarraitzeko

asmoa duzue?

Gai hau oso polemikoa eta politizatua
izan zen, lehenengo udalbatza ospatu
eta alkateak erabakitzen baitu bere sol-
data zein izango den. Legeak hori agin-
tzen duen arren, ez zait txukuna irudi-
tzen. Horregatik, Gardentasun batzorde
berrian hori lantzea pentsatu genuen,
lasaiago eta alderdi politiko guztiek iri-
tzia emanez. Legeak baditu zenbait
muga, baina irizpide objektiboak finka-
tzea da gure asmoa, eta hori da egingo
duguna. 
Batzorde hori berrikuntza bat izan da.

Nola funtzionatuko du?

Lehendik ere bada gardentasun lege
bat, eta Tolosako Udala, gaur egun, oso
larri dabil, oraindik, lege horren muge-
tan. Beraz, orain lege hori aztertzen eta
zein aldaketa egin daitezkeen begira-
tzen ari dira. Bide beretik, herritarrekiko
harremana batzorde horrek landuko
du, eta gardentasuna zeharlerro izango
da udalean, euskara edo berdintasuna
bezala.
Abenduan aurkeztu beharko duzue

2016ko aurrekontua. Inbertsio na-

barmenik izango da?

Ez litzaidake txukuna irudituko ezer au-
rreratzea, oraindik batzordea ez baita
elkartu. Dena den, udaleko organigra-
ma-proposamenean, jada badira zen-
bait aldaketa. Garapen ekonomikoa
gure kanpainako ardatzetako bat izan
zenez, hori herriko eragileekin landu be-
harko dugu orain, eta horrek isla izango
du aurrekontuan. Lehen, garapen eko-
nomikoa makro-batzorde batean lan-
tzen zuten, eta guk gai horiek banatu
egin ditugu. 
Nola?

Tolosa merkataritza dentsitate handie-
na duen herria da EAEn, eta garbi dago
arreta berezia jarri behar zaiola. Horre-
tarako, departamentu berri bat propo-
satu genuen, eta Merkataritza, ostalari-
tza eta turismoa batzordea gauzatzen
ari gara. Bestalde, Enplegua eta Indus-
tria ere batzorde bat izango da.

Kanpainan Apatta Industriguneko bi-

garren fasea ere nabarmendu zenu-

ten. Zein proposamen dituzue?

Tolosaldea Garatzeneko lehendakari-
tza irailaren 7an aldatu zen eta, beti be-
zala, orain ere Tolosak hartu du. Orain
hasiko gara lanean, baina, Lehiberrik
bultzada handia behar du, bere adar
guztietan. Tolosari begira, gure ustez,
udalaren eskumeneko neurriak udalak
hartu behar ditu, industria babesteko
esparruetan ere. Orain arte eskualdeko
gaiak Lehiberrira bideratu izan dira, bai-
na, aldi berean, horrek tokiko ikuspegia
galtzea ekarri du. Industriak, krisi ga-
raian, aparteko bultzada behar du, eta
ez iragan lau urteotan bakarrik, paper-
gintza erori zenez geroztik. Horrenbes-
tez, Enplegu eta garapen ekonomikoa-
ren batzordean landu beharko da guz-
tia.
Hondakinen mankomunitateko ordez-

karitza ere aldatu berri da eta, horren

harira, galdera behartua: zein asmo

duzue Tolosarako?

Mankomunitateak kudeatzen duen zer-
bitzu bakarra bilketa da. Azken aldian,
udalerri bakoitzak erabaki du bere bilke-
ta sistema zein izango den eta, orain, To-
losak ere erabaki egingo du. Hondaki-
nak biltzeko gure proposamena asko-
tan errepikatu izan dugu, eta edukiontzi
handiak ezartzean datza. Gainera, hon-
dakin mota guztiak jasotzen dituzten
puntuak jarri behar dira, herritarrak
hondakinak botatzera doazenean, au-
kera izan dezaten kartoia, plastikoa edo
organikoa puntu berean botatzeko.
Maiztasunak ere handituko ditugu, mu-
garik gabe eta erraztasunak emanez.
Eredu hori eraginkorrena da, gure ustez,
eta jada azterketak egiten ari gara, alda-
keta hori nola egin erabakitzeko. Komu-
nikazio kanpaina potolo bat ere mar-
txan jarriko dugu, jendeari bere honda-
kinak egoki sailkatu ditzala eskatuz. 
Hilaren 4an Bilbon izan zinen, Euskal

Herriko beste 127 alkaterekin bate-

ra, Memoriaren Plaza egitasmoa

abiarazteko. Zein bide ireki dezake?

Garaiz da oraindik, baina elkarretaratze
horrek garrantzi handia du. Biktimak
dauden herrietan gai hori ez ahaztea na-
barmendu zuten bertan, eta, horretara-
ko, memoriaren eguna erreferentzia-
tzat hartzea. Tolosak badu monolito bat,
eta Jokin Bildarratzen garaian egin zen
biktimak gogora ekartzeko ekitaldi bat.
Bestalde, Bizikidetza foro bat ere bada,

eta beraiekin harremanetan jarri naiz
dagoeneko. Garbi dagoena da, udala or-
dezkatzen dugunok biktima horiengan-
dik gertu egon behar dugula eta, beraz,
lehen lanketa harremanak estutzea da.
Tolosan izandako biktima bakoitzeko,
lanketa hori egiteko arrazoi bana dago,
eta hori egiteko modua gertu egotea da,
eta entzutea, adierazpen potolorik egin
gabe. Lehen pertsonan hori guztia bizi
izan dutenek adieraz dezatela nola sen-
titu diren, zergatik egon diren bakarrik
eta egun hori nola gogoratzea nahiko lu-
keten. Uste dut hori dela bidea. Bestal-
de, udala aspaldidanik ari da, Aranzadi-
rekin, memoria historikoa biltzen

Tolosako bigarren emakumezko alka-

tea zara. Nola ikusten duzu, 2015. ur-

tean, emakume politikaria?

Aldaketa jasan du, baina, oraindik ere,
lan handia dago egiteko. Indarra adie-
razten den sektoreetan zailagoa da
emakumeon parte hartzea, gizonezko-
ak beti protagonista izan baitira; politika
horietako bat da, aginte postuekin, eta,
nabarmenki, gizonezkoak lehen maila-
koak izan dira. Zinegotzi nintzenean ere
sentitzen nuen, eta orain askoz ere na-
barmenago. Bilera askotan emakume
bakarra izanik, gauzak behin baino
gehiagotan errepikatu behar dituzu,
aintzat hartzeko. Legeak gutxieneko ba-
tzuk eskatzen dituen arren, errealitate-
ak zera dio: emakumeoi zail suertatzen
zaigula politikan aritzea. Egoera dena

delako, eta gizartean familia-egiturak
direnak direlako. 
Berdintasuna zeharlerrotzat definitu

duzu lehen. Tolosan elkarte gastrono-

mikoen afera izan daiteke arazo na-

barmenetako bat?

Tolosan, orain amaituko da iaz Gipuzko-
ako Foru Aldundiarekin sinaturiko hi-
tzarmena, eta Berdintasun Saila orain
hasiko da, berriro, elkarteekin gaia lan-
tzen. Baina elkarte gastronomikoen au-
zia ez da gatazka bat, haustura bat da;
Hondarribikoa ere halaxe da, adibidez.
Hori gaia lantzeko oztoporik handiena
da, aurrerabiderik ez baita izaten sarri.
Esaterako, Udaberri dantza taldeak,
San Joan egunean emakumeek parte
hartzeko bidea egin zuen. Ordura arte
liskarrik ba al zegoen? Ez, ez zegoen,
baina, era naturalean, parte hartze hori
gertatu da. Uste dut modurik egokiena
hori dela, posible den neurrian, noski. 
Tolosa Ueman sartzearekiko azaldu

zenituzten desadostasunak medio,

zer gertatuko da?  

Euskara hizkuntza gutxitua den aldetik,
beti egin izan dira diskriminazio positi-
boko politikak; bai aurreko agintaldian,
eta baita aurrekoan, aurrekoan eta au-
rrekoan ere. Horren harira, Tolosak ba-
liabide izugarri ditu euskararen bizi-be-
rritzerako: udal euskaltegiak, euskara
saila, Galtzaundi, euskara hutsezko ko-
munikabideak,… Uema, berriz, oso ga-
rrantzitsua izan liteke baliabide horiek
ez dituzten udalerri txikiagoentzat. Urri-
ko batzarrean gure posizioa azalduko
dugu: Uemak orain eskaintzen dituen
zerbitzuekin, Tolosak ez luke barruan
egon beharko.
Azken asteotan albiste da Siriako

errefuxiatuen auzia eta, Tolosan,

Ahal Duguk mozioa aurkeztuko du

osoko bilkuran. Zein puntutan da pro-

zesua udalean?

Egia esan, ni haserre samar nago zen-
bait erakundetan, politikoki, gaia nola
kudeatu duten ikusita; barrena mugitu
dit. Iruditzen zait itxurakeriatan aritu di-
rela, zein lehenago aterako; eta, noski,
ez zait etikoa iruditzen, gaia zein den
ikusita. Uste dut Tolosako Udalak adie-
razpen instituzional bat atera beharko
lukeela, batetik, alderdi guztien adosta-
sunaz; bestela ez. Baina benetako lan-
keta nahi duena lanean hasten da, eta
ez mozioak aurkezten. Udaletxera hain-
bat herritarrek deitu dute, beren prestu-
tasuna azalduz. Gobernua martxan
dago, eta beste alderdietako bozerama-
leak ere bai. EUDELen eskutik proposa-
menak ere iritsiko dira. Lanean ari gara
auziari dagokion erantzuna emateko. 
Azaroan amaituko da Osasun Saila-

ren eta Asuncion klinikaren arteko hi-

tzarmena. Berretsi egingo duzue? 

Tolosaldean osasun sistema publikoa
izatea jaurlaritzak bermatzen du, klini-
karekin duen hitzarmenaren bitartez.
Beraz, hitzarmen hori amaitzen baldin
bada, berritzea espero dut, beharrez-
koa delako. Klinika publiko egitearen al-
deko mugimenduak eta haien aldarri-
kapenak legezkotzat ditut eta, agian,
beharrezkoak dira, gaiak mugitzeko.
Baina, egungo egoerari begiratuta, eta
Donostia Ospitalea eskualdetik zein
gertu dagoen ikusita, aukera bakarra hi-
tzarmena da. Guk, udal moduan, Asun-
cionen zerbitzua duina eta kalitatezkoa
izatea bermatu behar dugu. Hortik au-
rrera, herritarrek baloratu behar dute
zerbitzua nolakoa den, horretarako di-
tuzten kanaletan. Bide beretik, TOPAko-
ekin oraindik ez gara bildu, baina hitz
egingo dugu. 

I. URKIZU

Hondakinak
biltzeko gure

proposamena (...)
edukiontzi handiak

ezartzean datza»

Tolosa

Manex Urruzola • ‘Sagardoa Bidegile’ dokumentalaren ekoizlea

«Sagardoak garrantzia
handia izan du 

hemengo gizartean»
lgandean estreinatuko dute Donostiako Principe zineman ‘Sagardoa Bidegile’ dokumentala, Zinemaldiko
‘Culinary Cinema’ sailaren barruan. Manex Urruzola tolosarra da sagardoaren inguruan hitz egiten duen 

ikus-entzunekoaren ekoizlea. Pozik dago estreinaldiaren aurretik jaso duten erantzunarekin.

IGOR AGIRRE TOLOSA

Gure inguruan oso ezaguna den
edarietako bat da oraingoan doku-
mental baterako aitzakia: sagardoa.
Elhuyar eta Pixel ikus-entzuneko
ekoiztetxearen artean sortu dute
dokumentala eta horren ekoizle ar-
dura izan du Manex Urruzolak (Tolo-
sa, 1981). Estreinaldirako sarrera
guztiak saldu dituzte jada.
Nondik sortu zen sagardoaren in-

guruko dokumentala egiteko

ideia?

Asko galdetzen digute hori. Istorio
hau aspaldi hasi zen, duela hiru urte
eta erdi edo. Nik Elhuyarren lan egi-
ten dut eta aspalditik geneukan bu-
ruan sagardoaren inguruan bazeu-
dela bitxikeria batzuk eta akaso,
jendearentzat horren ezagunak ez
diren kontu batzuk. Guzti horiek
ikus-entzunezko bat merezi zutela
pentsatzen genuen. 

Gero, badakigu horrelako kon-
tuak nola izaten diren. Animatzen
joan ginen eta dokumental forma-
tua ematea erabaki genuen. Ate ba-
tzuk jotzen hasi ginen ondoren. Ikusi
genuen, dokumentala egiteko, le-
hendabizi, gutxieneko azpiegitura
behar genuela, batez ere finantza-
keta etab. Denborarekin gauza ho-
riek lotzen hasi ginen eta elur-bola-
ren tamaina nahikoa handia zela
ohartu ginenean hasi ginen graba-
ketekin.

Grabaketak serio-serio egiten
duela ia urtebete hasi ginen eta az-

kenean, elur bola handituz eta han-
dituz joan da, Zinemaldian aurkeztu
arte.
Zuzendaria Bego Zubia da.

Bai, nire lankidea da Bego, Elhuya-
rren. Eskarmentu handia du. Urte
askotan kazetaritza idatzian ibili da
eta azken zazpi-zortzi urtetan Tek-

nopolis telebista saioan. Hortik,
ikus-entzunezko lotura horretatik,
dokumentala egin dugu.
Dokumentalgintzan hasi berriak

zarete orduan.

Gure opera prima da, bai. Guretzako
lehenengo lana da eta oso polita
izan da prozesu guztia. Duela hiru

urte eta erdi kontu honekin hasi gi-
nenetik, pausoz pauso errealitate
nola bihurtu den ikustea berezia
izan da. Lehenengo, gidoia bihurtu
zen errealitate; ondoren, lehenengo
diru-laguntzak lortu genituen; poliki-
poliki grabaketak egiten joan gara…
Leku askotan egin ditugu grabake-

tak. Gero, horri, musika jarri behar
izan zaio. Dena josi behar izan da
eta bai, ederra izan da.
Zer kontatzen du zehazki doku-

mentalak?

65 minutuko luzera dauka doku-
mentalak eta protagonista sagar-
doa da. Denok ezagutzen dugu sa-
gardoa baina hala ere, horren ingu-
ruko bidaia kultural, gastronomiko,
historiko eta zientifikoa da doku-
mentala. 

Azkenean, kuriosoa da: sagardoa
mundu guztian egiten da baina Eus-
kal Herrian egiten den sagardoa ba-
karra da. Gainera, sagardoak ga-
rrantzia handia izan du hemengo gi-
zartean. Adibidez, baserriaren
egitura, gaur egun ezagutzen dugun
bezala, sagardotik dator. 

Atzera begira jartzen gara doku-
mentalean, baina aurrera begira ere
bai. Hemendik aurrera sagardoaren
erronkak zein diren aztertzen ditu-
gu. XX. mendearen hasieran, sagar-
doa askoz ere garrantzitsuagoa zen
Euskal Herrian orain dena baino,
eta hori berreskuratzeko zein neurri
hartzen ari diren ere azaltzen da.
Euskal Herritik kanpo ere ibili za-

rete grabatzen ezta?

Egia da, bai. Ez dut asko kontatuko
Ameriketako Estatu Batuetan egon
garela esaten badut. Argi genuen
hasieratik: dokumental bat egin be-
har bagenuen, Ameriketako Estatu
Batuetan sagardoa hartzen ari den
indarra edo merkatuan irekitzen ari
diren ate horiek erakutsi behar geni-
tuen.
Dokumentalaren trailerrean Jako-

ba Errekondok hau dio: «Sagarrik

gabe ez genuke baserririk eduki-

ko». 

Bai, hori da. Jakobak perla hori bota-
tzen du eta horrelako gehiago ere
esaten ditu dokumentalean zehar.
Egia esan Jakobak asko daki sagar-
doaz eta dokumentalean egon be-
har zuela argi geneukan hasiera-ha-
sieratik. Kuriosoa da, sagardoaren
inguruan, hori eta horrelako beste
esaldi borobil bat baino gehiago
ematen dituela Jakobak. Ikus-entzu-
lea harrituta utziko dute, seguru.
Emakume batek trailerrean dio,

sagardotegi batean momenturik

zailena, emakume bezala, kupe-

lak irekitzea dela. Feminismoa ere

jorratzen al du ikus-entzunezko-

ak?

Ez da dokumentaleko gai protago-
nistetako bat baino bada zeharka-
zeharka ateratzen den gaietako bat.
Ordubetean gai asko lantzen dira
eta berdintasunarena ere hor dago.
Azkenean, sagardoaren mundu
imaginarioa gizonezkoen mundua
dela dirudi, baina gertatzen ari den
gauza bat eta errelitate da, ordea,
sagardotegiak orain hartzen dituz-
ten kudeatzaile asko, emakumeak
direla. Hainbat arrazoirengatik ger-

tatzen da hori: batzuetan, horrela
suertatu delako besterik gabe eta
beste batzuetan, sagardotegi bate-
ko ondorengo guztiak alabak zirela-
ko.  

Egia da, protagonista bat baino
gehiago direla zuk esandako egoera
horren aurrean daudenak. Doku-
mentalean hitz egiten duen emaku-
me bakoitzak bere ikuspegia dauka.
Batzuetan ez daukate zer ikusirik
batak bestearekin, baina ikuspegi
horiek ere erakusten dira.
Film egileei dena kontrolpean iza-

tea gustatzen zaie askotan. Sa-

gardotegiak ez dira horretarako

tokirik aproposenak ziur aski.

Nola bizi izan duzue hori guztia?

Nik uste dut alderantziz dela. Azke-
nean, kamera batekin goazenean
grabaketa bat egitera, guk beldur
gehien naturaltasun faltari izaten
diogu. Hau da, elkarrizketa bat egin
behar dugula eta parean daukagu-
nak gidoia buruz ikasita daukala;
edo oso urduri dagoela eta ez dela
ari gauzak normalean egiten dituen
bezala egiten edo esaten dituen be-
zala esaten. Hori asko nabaritzen da
kameran.

Sagardotegi batek, juxtu, horre-
tan laguntzen duela uste dut. Jen-
dea hasieran kamerak ikusi eta de-
seroso egon daiteke, baina bigarren
edo hirugarren txotxerako, jendea
animatu egiten da eta horri esker
irudi onak lortzen dira. Dokumenta-
lean badaude horrela lortutako mo-
mentu batzuk, hasiera batean gi-
doian agertzen ez zirenak. Horrela-
ko urrezko momentu bat lortzen
duzunean, azkenean, dokumentale-
an sartzen duzu.
Momentu horietako batean ala ez,

eskualdea ikusi ahalko dugu iru-

dietan?

Irudiak orokorrak dira. Gipuzkoa,

Bizkaia, Iparraldea... orokorrean
Euskal Herria agertzen da. Tolosal-
deko sagardotegiren bat edo beste
agertzen den ez dakit ziur. Hala ere,
ikusi ez dakit, baina entzun, entzun-
go dugu Tolosaldea.

Dokumentalak badauka jatorriz-
ko musika bat. Bagenituen partitu-
rak idatzita, musikariekin hitz egin-
da genuen, baina estudio bat behar
genuen musika hori grabatzeko. Ho-
rretarako Bonberenea aukeratu ge-
nuen. Bonbereneakoak, egia esan,
oso ondo portatu ziren gurekin eta
gainera, dokumentaleko soinu-tek-
nikaria beste tolosar bat izan da, Mi-
kel Zelaia Mirri. Berarekin grabatu
genuen dokumentaleko musika
Bonbereneako estudioan, urteko
egunik beroenean, seguru aski. Ia
urtu ginen bertan! Ez dakit hala ere,
edo agian horregatik, baina oso
ondo geratu zen musika.
Igandean proiektatuko duzue le-

hen aldiz dokumentala. Zer mo-

duzko harrera jasotzen ari da es-

treinaldia? 

Igandean estreinatuko dugu doku-
mentala Donostiako Zinemaldian.
Principe zineman izango da
18:00etan. Oso pozik gaude eta aldi
berean harrituta. Oso pozik gaude
Zinemaldiko sarrerak salgai jarri zi-
renetik bi ordu eta laurdenera agor-
tu zirelako. Aldi berean, aldiz, harri-
tuta gaude, ez genuelako horrelako
erantzuna espero. Arrakastatsua da
guretzat eta pozik gaude, baina zur
eta lur ere bai, familiarteko eta la-
gun batzuk sarrerarik gabe gelditu
baitira.
Ez zoazte lehiatzera Donostiara,

ordea.

Culinary Cinema atalean dago doku-
mentala eta lehiaketaz kanpo goaz,
bai. Hala ere, estreinaldirako sarre-
rak berehala agortu baziren ere, bi
egun beranduago, asteartean, be-
rriro proiektatuko da dokumentala
eta saio horretarako oraindik gera-
tzen dira sarrera batzuk.
Hemendik aurrera zein ibilbide

izango du dokumentalak?

Egia esan, nahiko modu naturalean
etortzen ari dira aukerak. Hemendik
urte amaierara arte, Zinemaldian
erakusleiho hori edukitzeak zer bide
ematen duen ikusiko dugu. Egia
esan, nazioarteko beste zinemaldi
batzuetatik jarri dira dagoeneko gu-
rekin harremanetan. Hala ere,
oraindik garaiz da zerbait esateko.
Zinemaldian egon behar dugu be-
raiekin eta ikusi dugu zein aukera di-
tugun. Printzipioz, ideia litzateke,
Donostiakoa bezalako beste zine-
maldiren batean edo bestean parte
hartzea. Horretaz gain, ETBn ere
emango dute ikus-entzunezkoa.
Gero, gure asmoa da, urtarriletik au-
rrera eta sagardo denboraldiarekin
batera, Euskal Herriko zinemetan
proiekzioak egitea.

Manex Urruzola tolosarra dokumentalaren berri ematen duen kartela eskuetan duela. IGOR AGIRRE

Denok
ezagutzen dugu

sagardoa, baina horren
inguruko bidaia

kultural, gastronomiko
eta zientifikoa da»

M. IRAOLA 

Ostiralean hasiko da Donostiako 63.
Zinemaldia, eta hilaren 26ra arte lu-
zatuko da. Eskualdeak izango du pre-
sentzia Donostian, eta Donostiak ere
Tolosaldean. 

Izan ere, beste behin, Topic zentro-
ak eta Donostiako Zinemaldiak bat
egin dute, bertan eskaintzen diren
film batzuk Tolosan ikus daitezen.
Aurten King Kong-en bi filmak izango
dira ikusgai, zine jaialdiak Zine Klasi-
koari eskaintzen dion tartearen ba-
rruan. Horietako bat Merian C. Coo-
per eta Ernst B. Schoedsack egilere-
na da, 1933. urtekoa, eurei
zuzendurik baitako zine klasiko tarte
hori. Film hauen emanaldiarekin ba-
tera, Zinemaldia eta Tolosako Inaute-
riak batuko ditu Topic-ek. Izan ere,
King Kong filma bertan proiektatuko
dela aprobetxatuz, Iñaki Goikoetxeak
2010. urteko inauterietan filmeko
protagonistarekin egindako panpina
erraldoia jarri dute museoan. Bertan
geratzeko asmoa du. 

Diseinatzaile tolosarrak burua gor-

de zuen inauteri haien ondoren, eta
zertxobait konpondu ondoren, Topic
Zentroari eman dio.

Ostiralean bertan, film emanaldia-
ren aurretik, 19:00etan, egingo dute

Eskualdeak presentzia
izango du Zinemaldian, eta
Zinemaldiak Tolosaldean
King Kong-en bi film
eskainiko dituzte TOPIC
zentroan, ostiralean 
eta larunbatean

panpinaren inaugurazioa. Oraindik
esan ezin den sorpresaren bat ere
izango da.

Eskualdean grabatutako film bat

Aurtengo Zinemaldian euskarak ez
ezik, eskualdeak ere izango du toki-
rik. Izan ere, Zuzendari Berriak atale-
an Pikadero emango dute. Filmeko bi
protagonistak eskualdekoak dira: Al-
kizako Barbara Goenaga eta Tolosa-
ko Joseba Usabiaga. Komedia erro-
mantikoa da eta bikote gazte batek
krisia dela eta gurasoen etxetik joate-
ko dituen arazoen inguruan hitz egi-
ten du.

Iñaki Goikoetxea diseinatzaile tolosarrak 2010eko inauterietan egindako 
King Kong-en panpina erraldoia. E. MAIZ

TOLOSAN 
(TOPIC)

Irailak 18. 

King Kong. 20:00etan 
Irailak 19. 

El hijo de King Kong. 18:30ean.

‘PIKADERO’

Irailak 18. 14:00etan, Principal
aretoan; 16:00etan Kursaalen.
Irailak 19. 18:15ean Antiguo Berri.
Irailak 20. 22:45ean Antiguo Berri.
Irailak 24. 21:30ean Kursaalen.

EMANALDIAK



Manex Urruzola • ‘Sagardoa Bidegile’ dokumentalaren ekoizlea

«Sagardoak garrantzia
handia izan du 

hemengo gizartean»
lgandean estreinatuko dute Donostiako Principe zineman ‘Sagardoa Bidegile’ dokumentala, Zinemaldiko
‘Culinary Cinema’ sailaren barruan. Manex Urruzola tolosarra da sagardoaren inguruan hitz egiten duen 

ikus-entzunekoaren ekoizlea. Pozik dago estreinaldiaren aurretik jaso duten erantzunarekin.

IGOR AGIRRE TOLOSA

Gure inguruan oso ezaguna den
edarietako bat da oraingoan doku-
mental baterako aitzakia: sagardoa.
Elhuyar eta Pixel ikus-entzuneko
ekoiztetxearen artean sortu dute
dokumentala eta horren ekoizle ar-
dura izan du Manex Urruzolak (Tolo-
sa, 1981). Estreinaldirako sarrera
guztiak saldu dituzte jada.
Nondik sortu zen sagardoaren in-

guruko dokumentala egiteko

ideia?

Asko galdetzen digute hori. Istorio
hau aspaldi hasi zen, duela hiru urte
eta erdi edo. Nik Elhuyarren lan egi-
ten dut eta aspalditik geneukan bu-
ruan sagardoaren inguruan bazeu-
dela bitxikeria batzuk eta akaso,
jendearentzat horren ezagunak ez
diren kontu batzuk. Guzti horiek
ikus-entzunezko bat merezi zutela
pentsatzen genuen. 

Gero, badakigu horrelako kon-
tuak nola izaten diren. Animatzen
joan ginen eta dokumental forma-
tua ematea erabaki genuen. Ate ba-
tzuk jotzen hasi ginen ondoren. Ikusi
genuen, dokumentala egiteko, le-
hendabizi, gutxieneko azpiegitura
behar genuela, batez ere finantza-
keta etab. Denborarekin gauza ho-
riek lotzen hasi ginen eta elur-bola-
ren tamaina nahikoa handia zela
ohartu ginenean hasi ginen graba-
ketekin.

Grabaketak serio-serio egiten
duela ia urtebete hasi ginen eta az-

kenean, elur bola handituz eta han-
dituz joan da, Zinemaldian aurkeztu
arte.
Zuzendaria Bego Zubia da.

Bai, nire lankidea da Bego, Elhuya-
rren. Eskarmentu handia du. Urte
askotan kazetaritza idatzian ibili da
eta azken zazpi-zortzi urtetan Tek-

nopolis telebista saioan. Hortik,
ikus-entzunezko lotura horretatik,
dokumentala egin dugu.
Dokumentalgintzan hasi berriak

zarete orduan.

Gure opera prima da, bai. Guretzako
lehenengo lana da eta oso polita
izan da prozesu guztia. Duela hiru

urte eta erdi kontu honekin hasi gi-
nenetik, pausoz pauso errealitate
nola bihurtu den ikustea berezia
izan da. Lehenengo, gidoia bihurtu
zen errealitate; ondoren, lehenengo
diru-laguntzak lortu genituen; poliki-
poliki grabaketak egiten joan gara…
Leku askotan egin ditugu grabake-

tak. Gero, horri, musika jarri behar
izan zaio. Dena josi behar izan da
eta bai, ederra izan da.
Zer kontatzen du zehazki doku-

mentalak?

65 minutuko luzera dauka doku-
mentalak eta protagonista sagar-
doa da. Denok ezagutzen dugu sa-
gardoa baina hala ere, horren ingu-
ruko bidaia kultural, gastronomiko,
historiko eta zientifikoa da doku-
mentala. 

Azkenean, kuriosoa da: sagardoa
mundu guztian egiten da baina Eus-
kal Herrian egiten den sagardoa ba-
karra da. Gainera, sagardoak ga-
rrantzia handia izan du hemengo gi-
zartean. Adibidez, baserriaren
egitura, gaur egun ezagutzen dugun
bezala, sagardotik dator. 

Atzera begira jartzen gara doku-
mentalean, baina aurrera begira ere
bai. Hemendik aurrera sagardoaren
erronkak zein diren aztertzen ditu-
gu. XX. mendearen hasieran, sagar-
doa askoz ere garrantzitsuagoa zen
Euskal Herrian orain dena baino,
eta hori berreskuratzeko zein neurri
hartzen ari diren ere azaltzen da.
Euskal Herritik kanpo ere ibili za-

rete grabatzen ezta?

Egia da, bai. Ez dut asko kontatuko
Ameriketako Estatu Batuetan egon
garela esaten badut. Argi genuen
hasieratik: dokumental bat egin be-
har bagenuen, Ameriketako Estatu
Batuetan sagardoa hartzen ari den
indarra edo merkatuan irekitzen ari
diren ate horiek erakutsi behar geni-
tuen.
Dokumentalaren trailerrean Jako-

ba Errekondok hau dio: «Sagarrik

gabe ez genuke baserririk eduki-

ko». 

Bai, hori da. Jakobak perla hori bota-
tzen du eta horrelako gehiago ere
esaten ditu dokumentalean zehar.
Egia esan Jakobak asko daki sagar-
doaz eta dokumentalean egon be-
har zuela argi geneukan hasiera-ha-
sieratik. Kuriosoa da, sagardoaren
inguruan, hori eta horrelako beste
esaldi borobil bat baino gehiago
ematen dituela Jakobak. Ikus-entzu-
lea harrituta utziko dute, seguru.
Emakume batek trailerrean dio,

sagardotegi batean momenturik

zailena, emakume bezala, kupe-

lak irekitzea dela. Feminismoa ere

jorratzen al du ikus-entzunezko-

ak?

Ez da dokumentaleko gai protago-
nistetako bat baino bada zeharka-
zeharka ateratzen den gaietako bat.
Ordubetean gai asko lantzen dira
eta berdintasunarena ere hor dago.
Azkenean, sagardoaren mundu
imaginarioa gizonezkoen mundua
dela dirudi, baina gertatzen ari den
gauza bat eta errelitate da, ordea,
sagardotegiak orain hartzen dituz-
ten kudeatzaile asko, emakumeak
direla. Hainbat arrazoirengatik ger-

tatzen da hori: batzuetan, horrela
suertatu delako besterik gabe eta
beste batzuetan, sagardotegi bate-
ko ondorengo guztiak alabak zirela-
ko.  

Egia da, protagonista bat baino
gehiago direla zuk esandako egoera
horren aurrean daudenak. Doku-
mentalean hitz egiten duen emaku-
me bakoitzak bere ikuspegia dauka.
Batzuetan ez daukate zer ikusirik
batak bestearekin, baina ikuspegi
horiek ere erakusten dira.
Film egileei dena kontrolpean iza-

tea gustatzen zaie askotan. Sa-

gardotegiak ez dira horretarako

tokirik aproposenak ziur aski.

Nola bizi izan duzue hori guztia?

Nik uste dut alderantziz dela. Azke-
nean, kamera batekin goazenean
grabaketa bat egitera, guk beldur
gehien naturaltasun faltari izaten
diogu. Hau da, elkarrizketa bat egin
behar dugula eta parean daukagu-
nak gidoia buruz ikasita daukala;
edo oso urduri dagoela eta ez dela
ari gauzak normalean egiten dituen
bezala egiten edo esaten dituen be-
zala esaten. Hori asko nabaritzen da
kameran.

Sagardotegi batek, juxtu, horre-
tan laguntzen duela uste dut. Jen-
dea hasieran kamerak ikusi eta de-
seroso egon daiteke, baina bigarren
edo hirugarren txotxerako, jendea
animatu egiten da eta horri esker
irudi onak lortzen dira. Dokumenta-
lean badaude horrela lortutako mo-
mentu batzuk, hasiera batean gi-
doian agertzen ez zirenak. Horrela-
ko urrezko momentu bat lortzen
duzunean, azkenean, dokumentale-
an sartzen duzu.
Momentu horietako batean ala ez,

eskualdea ikusi ahalko dugu iru-

dietan?

Irudiak orokorrak dira. Gipuzkoa,

Bizkaia, Iparraldea... orokorrean
Euskal Herria agertzen da. Tolosal-
deko sagardotegiren bat edo beste
agertzen den ez dakit ziur. Hala ere,
ikusi ez dakit, baina entzun, entzun-
go dugu Tolosaldea.

Dokumentalak badauka jatorriz-
ko musika bat. Bagenituen partitu-
rak idatzita, musikariekin hitz egin-
da genuen, baina estudio bat behar
genuen musika hori grabatzeko. Ho-
rretarako Bonberenea aukeratu ge-
nuen. Bonbereneakoak, egia esan,
oso ondo portatu ziren gurekin eta
gainera, dokumentaleko soinu-tek-
nikaria beste tolosar bat izan da, Mi-
kel Zelaia Mirri. Berarekin grabatu
genuen dokumentaleko musika
Bonbereneako estudioan, urteko
egunik beroenean, seguru aski. Ia
urtu ginen bertan! Ez dakit hala ere,
edo agian horregatik, baina oso
ondo geratu zen musika.
Igandean proiektatuko duzue le-

hen aldiz dokumentala. Zer mo-

duzko harrera jasotzen ari da es-

treinaldia? 

Igandean estreinatuko dugu doku-
mentala Donostiako Zinemaldian.
Principe zineman izango da
18:00etan. Oso pozik gaude eta aldi
berean harrituta. Oso pozik gaude
Zinemaldiko sarrerak salgai jarri zi-
renetik bi ordu eta laurdenera agor-
tu zirelako. Aldi berean, aldiz, harri-
tuta gaude, ez genuelako horrelako
erantzuna espero. Arrakastatsua da
guretzat eta pozik gaude, baina zur
eta lur ere bai, familiarteko eta la-
gun batzuk sarrerarik gabe gelditu
baitira.
Ez zoazte lehiatzera Donostiara,

ordea.

Culinary Cinema atalean dago doku-
mentala eta lehiaketaz kanpo goaz,
bai. Hala ere, estreinaldirako sarre-
rak berehala agortu baziren ere, bi
egun beranduago, asteartean, be-
rriro proiektatuko da dokumentala
eta saio horretarako oraindik gera-
tzen dira sarrera batzuk.
Hemendik aurrera zein ibilbide

izango du dokumentalak?

Egia esan, nahiko modu naturalean
etortzen ari dira aukerak. Hemendik
urte amaierara arte, Zinemaldian
erakusleiho hori edukitzeak zer bide
ematen duen ikusiko dugu. Egia
esan, nazioarteko beste zinemaldi
batzuetatik jarri dira dagoeneko gu-
rekin harremanetan. Hala ere,
oraindik garaiz da zerbait esateko.
Zinemaldian egon behar dugu be-
raiekin eta ikusi dugu zein aukera di-
tugun. Printzipioz, ideia litzateke,
Donostiakoa bezalako beste zine-
maldiren batean edo bestean parte
hartzea. Horretaz gain, ETBn ere
emango dute ikus-entzunezkoa.
Gero, gure asmoa da, urtarriletik au-
rrera eta sagardo denboraldiarekin
batera, Euskal Herriko zinemetan
proiekzioak egitea.

Manex Urruzola tolosarra dokumentalaren berri ematen duen kartela eskuetan duela. IGOR AGIRRE

Tolosa

Denok
ezagutzen dugu

sagardoa, baina horren
inguruko bidaia

kultural, gastronomiko
eta zientifikoa da»

M. IRAOLA 

Ostiralean hasiko da Donostiako 63.
Zinemaldia, eta hilaren 26ra arte lu-
zatuko da. Eskualdeak izango du pre-
sentzia Donostian, eta Donostiak ere
Tolosaldean. 

Izan ere, beste behin, Topic zentro-
ak eta Donostiako Zinemaldiak bat
egin dute, bertan eskaintzen diren
film batzuk Tolosan ikus daitezen.
Aurten King Kong-en bi filmak izango
dira ikusgai, zine jaialdiak Zine Klasi-
koari eskaintzen dion tartearen ba-
rruan. Horietako bat Merian C. Coo-
per eta Ernst B. Schoedsack egilere-
na da, 1933. urtekoa, eurei
zuzendurik baitako zine klasiko tarte
hori. Film hauen emanaldiarekin ba-
tera, Zinemaldia eta Tolosako Inaute-
riak batuko ditu Topic-ek. Izan ere,
King Kong filma bertan proiektatuko
dela aprobetxatuz, Iñaki Goikoetxeak
2010. urteko inauterietan filmeko
protagonistarekin egindako panpina
erraldoia jarri dute museoan. Bertan
geratzeko asmoa du. 

Diseinatzaile tolosarrak burua gor-

de zuen inauteri haien ondoren, eta
zertxobait konpondu ondoren, Topic
Zentroari eman dio.

Ostiralean bertan, film emanaldia-
ren aurretik, 19:00etan, egingo dute

Eskualdeak presentzia
izango du Zinemaldian, eta
Zinemaldiak Tolosaldean
King Kong-en bi film
eskainiko dituzte TOPIC
zentroan, ostiralean 
eta larunbatean

panpinaren inaugurazioa. Oraindik
esan ezin den sorpresaren bat ere
izango da.

Eskualdean grabatutako film bat

Aurtengo Zinemaldian euskarak ez
ezik, eskualdeak ere izango du toki-
rik. Izan ere, Zuzendari Berriak atale-
an Pikadero emango dute. Filmeko bi
protagonistak eskualdekoak dira: Al-
kizako Barbara Goenaga eta Tolosa-
ko Joseba Usabiaga. Komedia erro-
mantikoa da eta bikote gazte batek
krisia dela eta gurasoen etxetik joate-
ko dituen arazoen inguruan hitz egi-
ten du.

Iñaki Goikoetxea diseinatzaile tolosarrak 2010eko inauterietan egindako 
King Kong-en panpina erraldoia. E. MAIZ

TOLOSAN 
(TOPIC)

Irailak 18. 

King Kong. 20:00etan 
Irailak 19. 

El hijo de King Kong. 18:30ean.

‘PIKADERO’

Irailak 18. 14:00etan, Principal
aretoan; 16:00etan Kursaalen.
Irailak 19. 18:15ean Antiguo Berri.
Irailak 20. 22:45ean Antiguo Berri.
Irailak 24. 21:30ean Kursaalen.

EMANALDIAK

ERREDAKZIOA  AMEZKETA

Donostiako Administrazioarekiko
Auzien Epaitegiak Amezketako eta
Gaintzako udalen aldeko epaiak ar-
gitara eman ditu, Espainiak EAEn
duen Gobernu Ordezkaritzak egin-
dako errekerimenduen harira. Uda-
lek euskara hutsean aritzeko esku-
bidea dutela nabarmendu du
epaiak.

Amezketako 
Udalaren aldeko epaia
Carlos Urkijok jarritako
helegiteei euskara hutsez
bizitzeko hautuaren
aldeko erantzuna eman
die epaileak 

Euskal Autonomia Erkidegoko
Euskararen Legeak horretarako
eskubidea ematen diela nabarmen-
du du epaiak. 

Gainera, abokatu eta prokurado-
reen ordain-sarien kostuak ere
ordaintzera zigortu du Espainiako
Gobernu Ordezkaritza. Epaia erre-
kurritzeko aukera du honek hurren-
go egunetan.

Miren Segurola Uemako koordi-
natzailearen hitzetan, «albiste poz-
garria da oraingoan epaitegietatik
heldu dena. Gustura gaude, euska-
ra hutsean bizitzeko eskubidea
dugula argi nabarmentzen duelako,
baina ezin dugu auzitegi batean hai-
zeak nondik jotzen duen edo epaile
batek zer-nolako eguna izan duen
zalantzan ibili, kezkaz. Lege-babesa
behar dugu, eta ezinbestekoa da
EAEko Udal Legea izango denak
hori bermatzea eta behin betiko
blindatzea euskara hutsean bizi
ahal izateko eskubidea».

Eskualdeko beste hamar udal,

epaitegietan oraindik

Uemako kide diren udal gehienak,
Uema bera, Gipuzkoako Foru Aldun-
dia eta Urola Kostako Udal Elkartea
auzibidean jarri zituen aurreko lege-
aldian Carlos Urquijok. Sei multzo-
tan banatzen dira helegiteak: Uema-
ko kide izatea, hizkuntza irizpideak,
euskararen erabilera plana, kontra-
tazio irizpideak, diru laguntzak, eta
aktak euskara hutsean bidaltzea.

Azken multzo honi dagozkion
epaiak dira orain jakinarazi direnak,
eta aldeko epai horrek bidea zabal
diezaieke ataka berean dauden gai-
nerako udalei ere. Hala ere, eskual-
deko beste hamar udal oraindik
epaiaren zain daude: Aduna, Albiz-
tur, Altzo, Anoeta, Berastegi, Ibarra,
Leaburu-Txarama, Lizartza, Orexa
eta Tolosa. Irurari, berriz, martxoan
eman zion arrazoia epaitegiak. Bes-
te zazpi udalei errekerimenduak bi-
dali zizkien Urkijok.Amezketarekin batera, Gaintzaren aldeko epaia ere plazaratu zuten atzo. ATARIA

Alkate baten
eskumenak izango
ditu, atzoko ez ohiko
bilkura eta gero 

JON MIRANDA  ALBIZTUR

Asteartean, Batzorde Kudeatzailea-
ren bokalen izendapena onartu
zuen Diputatuen Kontseiluak eta
atzo, eguerdiko 12:00etan eginda-
ko ezohiko bilkuran hartu zuten kar-
gua. Bokalen artean hautatu zuten-
batzordeko lehendakaria: Carlos
Ugartemendia.

Batzorde Kudeatzaileko lehenda-
kari gisa, alkate baten eskumenak
eta ahalmenak bere gain hartuko di-
tu Ugartemendiak.

Ekaina hasieran PSE-EEko zazpi
hautagaiek zinegotzi karguari uko
egin ondoren, foru aldundiak alderdi
sozialistari eskatu zion zazpi lagun
proposatzeko, Batzorde Kudeatzaile-
ko kide izateko. Lan hori, ordea, bere
gain hartu du herrian osatu den talde
iraunkor batek. Udalgintzan eta herri-
ko erabakietan parte hartzeko kon-
promisoa hartu du taldeak. Besteak
beste, Batzorde Kudeatzaileko zazpi
bokaletatik sei herriko talde eragileak
proposatu ditu. Xabier Maiza izango
da batzordeko zazpigarren bokala, al-
derdi sozialistaren ingurukoa. Abuztu
bukaeran Tolosaldeko Hauteskunde
Batzordean jasotako sinestamen-
duak aurkeztu zituzten, zazpi bokalek.
Lehendakaria hautatu ondoren buka-
tutzat eman zuten ezohiko bilkura. 

Carlos Ugartemendia, Albizturgo
Batzorde Kudeatzaileko lehendakari

Albizturko udaletxean egin zuten izendatze ofiziala. J. MIRANDA

Beñat Urretabizkaia • Pilotaria

«Profesionaletara jauzi
egiteko zaharregiak gara»

Pilota munduan udako izen propioetako bat Beñat Urretabizkaiarena
da. Hiru hilabetetan 40 partida jokatu ditu ikaztegietarrak, bi txapel
garrantzitsu irabaziz: Ogi Berrikoa eta Amezketako Joxan Tolosakoa.

ASIER IMAZ IKAZTEGIETA

Pilotaz gozatu egiten du Beñat Urre-
tabizkaiak (Ikaztegieta, 1992), eta
hori hitz egiterakoan ere nabari zaio.
Pilotari gutxi egongo dira bera be-
zain naturalak. 
Udako protagonistetako bat zara

pilota munduan. 

Polita joan da. Ekainean Ogi Berri
Txapelketa irabazi nuen, gero Anti-
guan final laurdenetara iritsi ginen,
eta Joxan Tolosa Txapelketan txape-
la jantzi dut. Oso gustura nago. Es-
pero ez genuen zerbait izan da.  
Ogi Berrin parte hartzea ere ez ze-

nuen espero, eta hor hasi zen

dena. 

Bolada eskasean nengoen, txapel-
keta gutxi ari nintzen jokatzen. Ez
nuen espero Ogi Berritik deituko nin-
dutenik. Ezustekoa izan zen, eta ira-
baztea zer esanik ez.  
Antiguoko txapelketa nola joan zi-

tzaizun? 

Ondo hasi ginen, eta sailkatze fasea
pasatzea lortu genuen. Final laurde-
netan, ordea, ez zen posible izan.
Martinezekin jokatzekoa nintzen,
baina lesioagatik, Olaizolarekin hasi
nintzen jokatzen. Gero hau lesiona-
tu eta Martinez osatua zenez, bera-
rekin jarraitu nuen. Santxo eta Ker-
man Galartzak kanporatu gintuzten.   
Txapelketa joan txapelketa eto-

rri, zuen izenak errepikatzen dira.  

Nik azken unean atera dut nire bu-
rua. Hor maila oso oneko pilotariak
daude: Arteaga, Laso, Santxo, Ur-
bieta... Afizionatuetan maila oso po-
lita dago.  
Azken hilabeteetan bi txapela ira-

bazita, profesionaletarako jauziaz

galdetuko zizuten? 

(Barreak) Ez gaude horri begira.
Nahiz eta 22 urte izan, nahiko zaha-
rrak gara. Gaur egun, 18-20 urte bi-
tarteko pilotariei gehiago begiratzen
diete. Azken uneko ezustekoren bat
egon izan da, baina afizionatuetan
nahiko puntan jokatzea polita dela
iruditzen zait. Partida piloa jokatzen

dira, eta uda polita pasatzen dugu.
Ni gustura nago horrekin.  
Amezketako txapelketan, San-

txori finala irabazi diona, profesio-

naletara pasa da. Artola lehenik,

gero Irribarria, eta orain zuri toka-

tzen zaizu.   

Ez zait iruditzen horrela izango de-
nik. Proiekzioko jendea nahi dute,
eta lehen esan bezala, nahiz eta gu
gazteak izan, pilota munduan nahi-
ko zaharrak gara. 
Joxan Tolosaren txapelketa bere-

zia da, frontoi osoan buruz buru ez

baitira txapelketa asko jokatzen.  

Poza izugarrizkoa izan zen. Iaz Irri-
barriak kaleratu ninduen tanto ba-
karraz, finalaurrekoan. Arantza txiki
hori aurten txapela irabazita atera
dut. 
Uda bukatzear den honetan, zer

geratzen da zure agendan. 

DV Txapelketa tokatzen da orain.
Uste dut, gainera, aurtengoa izango
dela azkena, zahartu baikara horre-
tarako. Ilusio handiarekin nago, eta

ea zer ateratzen den. Gero Gipuzko-
ako Txapelketa etorriko da.
Eta horrez gain, Euskadi Irratian

esan zenuen bezala, deitzen dizu-

ten leku guztietara joatea. 

Hori da. (Barreak). Udan herri txiki
dezentetara joaten gara, baina hori
ere bukatzen ari da. Dagoen guztiari
heltzen diogu guk, eta horrela jarrai-
tzen dugu aurrera. 
Udan profesionalek baina partida

gehiago jokatu omen dituzu. Hori

horrela al da? 

Herri txiki bateko jaialdira profesio-
nalak ematea nahiko garesti atera-
tzen da, eta orduan, guri deitzen di-
gute. Asko bidaiatzea tokatu zaigu,
bai Euskal Herrian barrena eta baita
kanpo ere. Lagunen artean ibiltzen
gara, eta polita izaten da. Diru pixka
bat ere ateratzen dugu, gure kapri-
txoetarako; gustura aritzen gara. 
Salamancan, Errioxan eta abar ibi-

li zara. Pilota nola bizitzen dute? 

Hemen baino gehiago esango nuke.
Igandean ikusten dute partida bat
telebistaz, eta besterik ez. Gehien-
bat adineko jendea joaten da fron-
toira. Horregatik, pixka bat galtzen
ari da. Hemengo pilotarietaz galde-
tzen dituzte, gainera, Artola, Altuna
III.a... Afizio handia dago. 

Eta zuek ezagutzen al zaituzte? 

Ez. Ni Urretabizkaia edo Santxo nai-
zela esan eta berdin-berdin pasa
naiteke. (Barreak). Etxetik pixka bat
ateratzen gara, arratsalde pasa egi-
ten dugu, pilotan jolastuz, eta gero
buelta etxera. Polita izaten da.  
Horrelako jaialdietarako zuzenean

zuekin jartzen al dira harremane-

tan? 

Txapelketetarako klubaren bitartez
izaten da, baina horrelako jaialdie-
tarako zuzenean deitzen digute.   
Zenbat partida jokatu dituzu az-

ken hilabeteetan? 

Ekainean 12, uztailean 13 eta abuz-
tuan 15. 
Lesioek errespetatu zaituzte,

behintzat. 

Eskuetatik juxtu xamar bukatu dut,
baina zorionez, ez dut bestelako
arazorik izan. Uda erdian lesio bat
izatea guretzat izugarrizko kaltea
izaten da. 

Beñat Urretabizkaia ikaztegietarra Ogi Berri eta Joxan Tolosa Txapelketako txapelekin, bere herrian. ENERITZ MAIZ

Herri txikietan
profesionalen

jaialdia antolatzeko
dirurik ez dutenean
guri deitzen digute»

ERREDAKZIOA TOLOSA

Beotibar Zesta Punta Elkarteak ate
irekiak antolatu ditu 8-14 urte bitar-
teko neska-mutilek pilota jokamol-
de ikusgarri hori proba dezaten. Ate
irekiak gaur izango dira, 17:00etatik
aurrera, Tolosako Beotibarren. 

Arratsaldeko jaialdi irekia partida
batekin hasiko da, izan ere, lehenik
elkarteko pilotari batzuk lehia labur
bat jokatuko dute. 

Ondoren, talde txikitan antolatuta
pilota jokamoldea probatu ahal

izango dute gazteek. Erakustaile be-
zala, zenbait pilotari profesional ohi
eta gazte izango dituzte.

Zesta puntan jokatzeaz gain,
gaurko probara agertzen diren guz-
tien oparitxo bat jasoko dute. 

Beotibar Zesta Punta Elkartetik
adin horretako gaztetxo guztiak gon-
bidatu dituzte ate irekiak ekimene-
ra. 

Informazio gehiago nahi duena-
rentzat ondorengo telefono zenba-
kia jarri dute eskura: 675 705 794.
Helbide elektronikoa ere zabaldu
dute helburu berarekin: beotibar-
zestapunta@gmail.com.

Gaztetxoek zesta punta ezagutzeko aukeraBeotibar Zesta Punta
Elkarteak ate irekiak
ekimena antolatu du
gaur arratsalderako

Zesta punta ezagutzeko aukera. ATARIA

Tolosaldeko
gizarte 
eragileak

Egun osoan. Euskal musika. 

13.30. Gaurkoan albistegia.
17.30. Gaurkoan albistegia.
21.30. Gaurkoan albistegia.
22.00. Ikusi Irratia.
23.30. Gaurkoan albistegia.

DEIALDIAK
ALEGIA. Mattinen Txiste eta
danbolina erakusketa erretiro-
dunen tabernan dagoela eta,
19:30ean ekitaldi apal bat egin-
go du egileak berak trikitia eta
alboka lagun hartuta. Bertara-
tzen direnek, bere lanaz hitz egi-
teko aukera izango dute.
IKAZTEGIETA. Urriaren 3an
egingo da Azoka Eguna Ikazte-
gietan. Bertan txekorra burrun-
tzian erreko da, eta bazkarirako
txartelak salgai daude Ostatu
tabernan, irailaren 21 arte. Hel-
duek 25 euro, eta herrikoak di-
ren langabetuek eta ikasleek 20
euro ordaindu beharko dute.
LIZARTZA. Lizartzatik mendiz
mendi etxera! Izena emateko
aukera dago interneten kirolpro-
bak.com webgunearen bitartez.
Proba irailaren 20an izango da
eta 07:30ean abiatuko da plaza-
tik. Egunean bertan familia giro-
an beste ibilbide sinboliko bat
egiteko aukera egongo da. On-
doren, bazkaria eta umeentza-
ko puzgarriak izango dira.

GAUR

Giro nahiko motela
izango dugu. Ez du euri
askorik egingo, baina tarteka
zaparradaren bat botako due-
nez nahikoa izango da giroa tris-
tetzeko. Euria batez ere goiz
partean botako du. Haizeak
mendebal, ipar-mendebaldetik
joko du. Tenperatura jaitsiko da:
20 gradu inguruan geratuz.

BIHAR 

Goiz partean eta arra-
tsaldera bitarte giro lasaia izan-
go dugu. Hodeiak eta ostarteak
eta tenperatura atsegina, non
maximak 20-22 gradutan egon-
go diren. Arratsaldean, zerua
ilundu eta zaparrada batzuk bo-
tako ditu ipar-mendebaldeko
haizearen laguntzari esker.

IKER IBARLUZEA

TOLOSALDEKO ATARIAK ez du bere gain
hartzen egunkarian adierazitako 

esanen eta iritzien erantzukizunik.

IÑIGO TERRADILLOS IBARRA

Igande goizean, hilaren 20an, har-
tuko du Ibarrak azoka berezia. Bi gu-
netan banatuta, gastronomia eta ar-
tisautza postuak, abereak, Piperra-
ren Lehiaketa Gastronomikoa eta
Piperraren Topaketa izango dira.
Berrikuntzen artean, nabarmentze-
koa da bihar, 19:30ean hasita, eta
Ibarrako sarreratik, egingo duten
Ibarra piparra, kantari kantujira.

Ibarrako Hauspoa kultur elkarte-
ak hamaseigarrenez antolatu du
azoka. Lehenengo gunean, Emete-
rio Arresen, Ibarrako nahiz Ibarral-
deko baserrietako abereak jarriko
dituzte. Besteen artean, 40 hegazti
barietate baino gehiago izango dira.
Era berean, hainbat produktu das-
tatu eta erosteko aukera izango da,

hala nola, baratzeko produktuak,
haragiz eginiko pintxoak, ogia, gozo-
gintza, jogurta, izozkiak, gaztak, pa-
teak, bakailaoa, sagardoa eta taloa.

Euskal Herriko piperraren VI. to-
paketa ere Emeterio Arresen egingo
dute. Ibarrako piperarrekin batera,
Gernikakoa, Ezpeletakoa, Peralta-
koa, Lodosakoa eta berrikuntza mo-
duan, mexikarra ere sartu dute 789
Ibarrako piperra elkartekoek. Pipe-
rrak eta piperrekin eginiko produk-
tuak izango dira dastagai, eta hain-
bat ezusteko ere iragarri dituzte.

Lehiaketa «errotua»

Bestalde, Xepla elkarteak antola-
tzen duen Ibarrako Piperarren
Lehiaketa Gastronomikoa ere gune
berean egingo dute. 11 urte beteko
ditu aurten, eta antolatzaileek azal-
du moduan, «Euskal Herriko lehia-
keta gastronomikoetan toki garran-
tzitsua izatea lortu du». Araba, Biz-
kaia eta Gipuzkoako parte
hartzaileak izango dira. Oraingoz 20
sukaldarik eman dute izena, eta
22ko muga dute jarria. Ibarrako pi-
perrarekin eginiko sei pintxo eta pi-
perrada prestatu beharko dituzte
eguerdirako, eta horiek sukaldari
entzutetsuz osaturiko epaimahaia-
ren esku utzi.

Artisauak, merkatariak eta eztia

Bigarren gunea, San Bartolome pla-
zan kokatuko dute. Bertako eta kan-
poko artisauek jarriko dituzte pos-
tuak han, eta tailerrak ere eskainiko
dituzte, zeramika, bitxigintza, oiha-
lezko artisautza, txori txabolak, xa-
boi eta ukenduak, kasu.

Tolosaldeko XVIII. Ezti Lehiaketa
ere gune honetan egingo dute le-

Berrikuntzez betea dator 
Ibarra, Azoka eta Piparra

San Bartolome plazan 
eta Emeterio Arresen 60
postu inguru, lehiaketak
eta topaketa izango dira  

hengo aldiz, eta Ibarrako merkata-
riek gune berezi bat jarriko dute, be-
rezoentzako zozketekin, edota gaz-
tetxoentzako oparitxoekin. Halaber,
saskigintza tailerra izango da gazte-
entzat, eta baita magia ikuskizuna
ere.

Azoka girotzeko, duela 20 urte
herriko txistulariak zirenek kalejira
egingo dute goizean zehar, eta dan-
tzak ere ez du hutsik egingo. Alurr
dantza taldeko gaztetxoak eta triki-
tilariak ariko dira bi guneetan kaleji-
ran, eta herritarrei gonbita luzatu
diete eurekin batera dantzatzeko.
Era berean, biharko kantujiran par-
te hartzera animatu dute antolatzai-
leek, eta, nola ez, azoka bisitatu eta
bertako produktua kontsumitzera
«bertako merkataritza bultzatzen
baita horrela».

Hauspoak irudi berria

Hauspoa elkartea duela 16 urte sor-
tu zen, Kilometroen ostean. Kilome-
troetarako herriko hainbat elkarte
lanean aritu ziren, eta hori ikusita,
pentsatu zuten herriak elkarte guz-
tien elkarte bat behar zuela izan.
Horren ondorio moduan sortu zen
Hauspoa, «eragile desberdinak el-
kartu eta herriari bultzada emateko
helburuz». Hauspo bat izan zen el-
kartearen lehen irudia. Handik bi ur-
tera aldatu eta Herria eta kultura jar-
tzen zuen irudia egin zuten. Aurre-
rantzean Oscar Casadok eginiko
logoak irudikatuko du elkartea. Egi-
leak kontatu duenez ondorengoa da
logo berriaren esanahia: «Hauspoak
eragiten duen haizea adierazten du
Ibarrako kultura eta kirolaren bul-
tzada gisa, hauen aniztasuna kolo-
retan gorpuztua dagoelarik».

Ibarrako Azoka Bereziko antolatzaileak, herenegun, aurkezpenean. Ezkerrean, Hauspoa elkartearen irudi berria. I. TERRADILLOS


